
Kwini lataralrilriu la taramasupatele ku vai ikai
kwini Irilrilriu, ala siwlri kainganai.

Mwa kwini Kadise ka calragulragu Parange, la
pelaela ki Musi, Arungu si mapapangale ki
swa Iseraylri kwini sanaka tadrelane lini, si
padrele kwini mailuku lini kwini lamadru ki
angatu.

Kwini lalasu peaelaela ki Musi, <<Walrilriu nai
kwini ki talikai kavai ki kadaengane, la drele
nai kwini mia ki mwalwalwaludru ku mireke si
valu ka malrange ka kadaengane; kikai amani
ku wacebe ikai kavai ka madru ki angatu.

Ai ka swakai kavai ku laumawmase
tagagarange turamuru; ku cekele lini laka
taswadradrau takececenge. La dreleana nai
ikai kavai kwidra lamwabaibalrithi ki
tadradradrau ka Anake ka umawmase.

Ku swa Amaleke yakai tali Irawdru; ku swa
Hite, swa Yebuse si swa Amuri yakai tali
Iregelrege; ku swa Kanange yakai tali
babiabila ki laveke Miditerania si babiabila
kadravane Yuredange.>>

Ku Kalebe la sasa kwini ki la malisi ki Musi ku
umawmase, iya kai, <<Kikai naika wamwata
drikisi kavai kadaengane; Iri dulru kai pukuta
sabelenge liniane.>>

Ai, kwini tarwaelre ki Calebe kwini
laumawmase la kawriva, <<Ini, kadrwa ku
adulrwane ku pukuta mwa kikaruburu liniane;
sapupukwane mitane ka swakai kavai ka
umawmase.>>

Kwini lalasu la kirimunga malra kwini kaika
tangimiamiane katwase pelaela ki swa
Iseraylri pasarau. Kwini lalasu amia Kai,
<<Kwini kitaletaleke ki swakai kavai kai Iri
makakelrete lapu ki swakai kavai ki
laumawmase. Kwini drele nai sanaka
umawmase yadrepele ka tadradrau.

La drelelringa nai kwidra mwabaibalrithi ki
tadradradrau ka Anake; lu ngikakidremedreme
nai mararaamaunga nai ki apapawku ku
tikianane, kwini lalasu lu drele, laka miyaiya
nai kikai.>>

